
Gwasanaeth Awdioleg Plant Gwent 
Arolwg Boddhad Cleifion Chwefror 2025	Comment by Fflur Davies (BCUHB - Corporate Office): Do you mean ‘patients’ or ‘parent’? I have noted ‘cleifion’ as this refers to ‘patients’. The English version noted ‘parents’ which means ’rhieni’. 
Ers diwedd 2023, caiff holl ganlyniadau arolwg boddhad cleifion Bwrdd Iechyd Prifysgol Aneurin Bevan (BIPAB) eu hadrodd yn chwarterol i Benaethiaid Gwasanaeth Awdioleg Cymru a Llywodraeth Cymru.
Yn y blynyddoedd cyn hynny, cynhaliwyd arolygon boddhad cleifion ar amser penodol o'r flwyddyn. Ym mis Ionawr 2024, fe wnaethom benderfynu creu ffurflen ddigidol, gyda'r cod QR wedi'i argraffu ar bob llythyr canlyniad sy’n cael eu hanfon at blant, pobl ifanc a'u rhieni. Yn ogystal, mae gennym daflenni gyda'r cod QR arnynt a chopïau papur o'r holiadur yn lleoliadau'r clinigau. Mae hyn yn galluogi adborth parhaus gan gleifion, gyda phob claf a rhiant yn cael cyfle i roi adborth. Dangosir yr arolwg a ddefnyddiwyd yn yr atodiad ochr yn ochr ag enghraifft o'r llythyr apwyntiad gyda’r canlyniad yn gofyn am adborth.

Rhwng 01/01/2024 a 31/01/2025 Cyfanswm yr ymatebion oedd 60 o gleifion

Canfyddiadau Cadarnhaol 
O’r 60 o ymatebion, roedd 53 yn fodlon iawn gyda'r staff, 5 yn fodlon a 2 yn anfodlon iawn. Ni roddodd un o’r unigolion a nododd anfodlon iawn unrhyw sylwadau pellach ac ymddengys bod y llall wedi llenwi'r ffurflen yn anghywir oherwydd wrth edrych ar y cwestiwn 'beth allem ni ei wneud yn well' atebodd drwy nodi 'Dim byd gan fod fy holl bryderon wedi'u hegluro'n glir i mi'.

Y tueddiadau yn y sylwadau ar yr hyn y mae'r gwasanaeth yn ei wneud yn dda oedd: 
· Gwnaeth 27 o’r ymatebwyr sylwadau am gyfeillgarwch, gwybodaeth a phroffesiynoldeb yr awdiolegwyr.
· Teimlai 14 o’r ymatebwyr fod yr esboniadau o'r profion a'r canlyniadau yn dda, bod amser wedi'i neilltuo ar gyfer cwestiynau a bod y staff yn wybodus.
· Cyfeiriodd 3 o’r ymatebwyr fod yr awdiolegydd yn addasu i dawelu meddwl y plentyn.

Meysydd i’w gwella 
Ni roddodd 50 o’r ymatebwyr unrhyw syniadau ar ‘beth y gallem ei wneud yn well’ neu roeddent yn teimlo nad oedd angen unrhyw welliannau, gydag un yn nodi ‘Dim byd o gwbl, roedd yn berffaith!’
· Nododd 9 y gellid gwella’r amseroedd aros.
· Gwnaeth 1 sylw bod y mowldiau clust yn cymryd amser hir i gyrraedd.
Camau Gweithredu Arfaethedig 
· Mae amseroedd aros yn broblem, nid ydynt wedi gwella ers y pandemig ac maent wedi gwaethygu'n fawr oherwydd absenoldeb staff ochr yn ochr â'r galw sy'n uwch na'r capasiti. Ar hyn o bryd mae gennym gyllid adfer ar waith er mwyn helpu i fynd i'r afael â'r amseroedd aros hir. Fel mesur hirdymor, mae Pennaeth y Gwasanaeth wedi gwneud cais am gyllid cynllun dros dro i gynyddu nifer y staff, ac mae hyn yn cael ei ystyried gan y Bwrdd Iechyd ar hyn o bryd. 
· Rydym wedi llwyddo i ennill oriau ychwanegol ar gyfer cymorth gweinyddol; mae hyn wedi ein galluogi i sicrhau bod pob apwyntiad paediatrig a chymunedol yn cael eu trefnu’n rhannol er mwyn lleihau diffyg presenoldeb.
· Anfonwyd e-bost at yr holl staff yn gofyn iddynt ddefnyddio’r llwybr carlam wrth archebu mowldiau clust ar gyfer cleifion paediatrig.
· Mae nifer yr ymatebion yn isel. Mae angen i ni fynd i'r afael â hyn a dod o hyd i ffyrdd o annog ein cleifion i roi adborth ar eu profiadau.
Becky Earl  
Awdiolegydd Paediatrig Arbenigol 
05/02/2025 

